
Hungara Vivo
estas dekjara

ISTia revuo ĉi-num ere komencas sian duan jardekon. Dek jaroj en la 
vivo de k u ltu ra -a rta  revuo estas konsiderinda fakto; in te r la revuoj Espe- 
ran ta j, lu k tan ta j, kiel konate, kun m ulte  d a  zorgoj financaj kaj kolportaj, 
tiu j regule aperan ta j kvardek nm neroj estas rigardeblaj kiel valora evento, 
inda je ankoraŭ pli m ulta  interesiĝo, je honoro, eĉ je iom da fiero.

P er ĉi tiu  artikolo ni ne volas festi, nu r memorigi n ia jn  kunlaborantojn  
— kaj, ni kuraĝas esperi, ke ankaŭ  n ia jn  legantojn — pri la  k ara  kaj grava 
jubileo. K aj ni sentas nun  utila, en la  sojlo de la  dua jardeko, ekzam eni 
n ian  laboron, speciale n iajn  klopodojn, eksperim entojn kaj rezulto jn  en la 
lasta j du  jaro j. A n taŭ  du jaro j, n ia  celo estis doni al niaj legantoj revuon 
ankoraŭ pli altn ivelan  kaj m odernan, tia n  revuon, k iu  estas inda al la 
niaepoka ĵurnalism o. A nkaŭ  per tio  ni deziris dokum enti, ke la  ideo de 
Esperanto , la ideo do la  In ternacia Lingvo estas unu  el la plej m odernaj, 
ak tuala j, signifaj ideoj kaj problem oj de la  hodiaŭa hom aro, kaj ke la 
movado, k iu  standardas disvastigi la lingvon kaj fine ĝin akceptigi kiel 
ĉies lingvon duan, ankaŭ  m em  kapablas konstante, senĉese renoviĝi, kon- 
formiĝi al la postuloj de la tem po. Tial la renoviĝon de nia revuo n i sentas 
necesa tiel same, kiel ni pensas bezonata la  juniĝon, plim oderniĝon, plidi- 
nam ikiĝon de n ia movado.

Precipe en la lastaj du jaroj, diskuto akceptis kelkajn eksperim entojn 
de n ia  laboro. N i ricevis m alaprobajn, kelkfoje eĉ incititajn , ofendajn 
leterojn de iom da legantoj pro m odernaj grafikaĵoj, aŭ  pro exlibriso, 
aŭ  pro novelo de hodiaŭa tem o kun  delikata seksa nuanco. P ri ĉi tiu j sam aj, 
siavice, alvenis m ulte pli da leteroj ol la  ĵus m enciitaj, precipe de junuloj, 
kiuj am e gratulis n ia jn  iniciatojn, kuraĝigis nin daŭrigi ilin, deziris la 
ĉium onatan aperon de la  revuo. U nuj ĉesis aboni pro tiu j iniciatoj, aliaj 
abonis ĝuste pro la  pli m odernaj formo kaj enhavo. In te r  la aprobantoj ni 
trovas ankaŭ  tridek  hungarajn  un iversitatajn  studentojn . K elkaj trovis 
m alfacilaj p lurajn  skribaĵojn, aliaj kore bonvenigis la artikolojn de serioza 
tono. P luraj nin riproĉis pro la  kelkpaĝaj anoncoj (ili alportas m onon !), 
bedaŭran te la  forprenitan  spacon; ili forgesis p ri la  k ruda fakto , ke ankaŭ 
E an  revuon oni presas por g randa sumo kaj ke ankaŭ  aŭ toro jn  kaj tradukis- 
to jn  decas honorarii (H. V. opinias tion  kaj agas tiel). Sekve, se ne sufiĉas 
la  mono de abonantoj plus la ŝ ta ta  subteno, oni devas sin helpi per la mono 
de anoncantaj firm oj; cetere, tie l faras ĉiu gazeto en la m ondo. Krom e, 
p ri tiu j anoncoj n i ricevis p lu rajn  leterojn  de teknikistoj, inĝenieroj, k iu jn  
ĝojigis la  fak-term inoj troveblaj en la  anoncoj.

N e estas facile kontentigi ĉiujn pretendojn. Tam en ni ĝojis p ri ĉiuj 
leteroj, ĉar n i lernis iom  el ĉiuj. Eble niaj legantoj jam  spertis kelkajn 
n ia jn  elastajn reagojn je diversaj opinioj. Ekzem ple, la fo ta jn  titolpaĝojn 
pasin tjare n i farigis laŭ  la  plaĉo de la  legantoj, kaj en n ia tu ta  laboro ni 
klopodas observi la  diversajn aĝojn, la  diversajn gustojn, ne deflankiĝante 
tam en de la  d ifinita celo.

Espereble, niaj legantoj aprecos tiu jn  klopodojn de la redakcio, la 
rezulto jn  ĝis nun  ating ita jn , kaj subtenos nin per p lua abono. K aj se pasint- 
jare  vi ekamis n ian  revuon, n i petas vin, karaj legantoj, rekom endu ĝin 
al viaj konatoj kaj am ikoj-korespondantoj, kaj, se vi havas por tio  eblaĵon, 
abonu ĝin por unu  aŭ  du  korespond-am ikoj.

L a redakcio prom esas kompense, ke senĉese n i plibonigos la revuon, 
riĉigos ĝian enhavon, plibeligos ĝian formon. Ni deziras doni al niaj legantoj 
tian  H ungara Vivo, pro  kiu ili ne devos honti an taŭ  esperantistoj, nek eĉ 
an taŭ  eksteruloj.

Mihaly Gergely

Istvdn Ĝrkeny:

La homo sopiras varmecon

K iam  finiĝis la an taŭ tagm eza vizito, doktoro Gr6h, jam  
irante eksteren, rim arkis, ke iu  m alsanulo vigle al li m an- 
signadas.

Li iris al lia lito.
— Ne koleru m in, ke m i retenas vin, sinjoro ĉefkura- 

cisto — ekskuzadis sin la  m alsanulo, kies hararo  dum  la 
kelksem ajna hospitala restado kreskis ĝis la ŝultroj. Lia 
eksteraĵo fariĝis tia l sim ila al tiu  de la  apostoloj, precipe 
se n i konsideras lia jn  pie b luajn  okulojn kaj han  m ildan 
nazon sim ilan al ĉam pana korko. — Mi volus n u r interesiĝi, 
kiaspecan hejtadon  vi havas, sinjoro ĉefkuracisto.

— Vi estas fornisto, ĉu ne, oĉjo K reibich? — dem andis 
la  kuracisto.

— Jes, vere. Cu, vi, sinjoro ĉefkuracisto, havas kahel- 
fornon ?

D oktoro Gr6h ne respondis tu j. U nu  m inuton li devis 
pensadi. Unue, ĉar estis somero, kaj tia tem pe neniu tenas 
sian fornon en memoro. Due, li estis t ia  homo, kiu ne 
taksis a lte  la  benojn de la civilizacio. Li facile toleris la 
m alkom fortaĵojn, li ne estis sentem a je m alvarm o, li 
manĝis tion, kion oni m etis an taŭ  lin, por la  loĝejo li ne 
elspezis. E n  ĝi ĝuste pro tio  estis nek tapiŝo nek bildoj, 
nek eĉ unu  orfa kakto . K arakterize estis p ri li, ke eĉ al 
iu  speco de cigaredo li ne persistis; kion li ekvidis en la 
cigarbutiko, tion  li aĉetis.

— Mi posedas nu r sim plan ferfornon, oĉjo Kreibich.
L a okuloj de la fornisto ekbriletis.
— K ion vi dirus p ri vere ekstrakvalita  term okoaksa 

forno ?
— P or m i taŭgas ankaŭ  tiu , k iun  m i havas — diris 

la  kuracisto, alridetis la  m alsanulon kaj foriris el la 
m alsanulĉam bro.

L i estis ku tim iĝ in ta a l dankem -atakoj. P ost bonsukcesaj 
operacioj oni donacis al li jam  grasigitajn  anserojn, divan- 
kusenojn, kafon, teon, m an trik ita jn  ŝtrum pojn , foje eĉ 
paron da poŝtkolom boj. Okazis, ke iu  el liaj pacientoj 
skribis al li poemon; la kom encliteroj de la  versoj legitaj 
de supre m alsupren, donis la sekvajn vorto jn : Dio benu 
doktoron Miĥaelo Gr6h.

L a salajro de la  hospitalaj kuracistoj estas m agra. 
Sekve, an k aŭ  li ne ofendiĝis, se liaj bonhavaj pacientoj 
diskrete m etis koverton en lian m anon. Sed li ne ŝatis 
la  dankem donaeojn ,,en n a tu ro ” , kaj tial, k iam  oĉjo 
K reibich denove faris aludojn koncerne la  fornon, li 
decide deklaris:

—- D ankon, oĉjo K reibich. Unue, m i ne bezonas tiu n  
term o-m iraklon, due m i ne volas, ke vi havu  elspezon.

L a fornisto ekseitite eksidiĝis kaj elŝovis sian tuberan  
piedon el sub la  kovrilo.

— Vi m iskom prenis m in  — li diris. — lo m  uzebla 
term okoaksa forno kostas okmil forintojn, sinjoro ĉef-

kuracisto. Mi ne volis donaci la  fornon, sed m i pensis, 
proprakoste m i konstruus ĝin por vi, sinjoro ĉefkuracisto.

— Ne penadu, oĉjo K reibich — ridetis Gr6h. — Verdire 
m i iradas nu r dorm i hejm en. K ial al m i tia  m ultekosta 
forno ?

— ĉ u  vi scias, sinjoro ĉefkuraĉisto, kio estas tiu  term o- 
koakso ?

— Ne.
L a dikfingro de la tubera  piedo de oĉjo Kreibich 

komencis konvulsiadi.
— Cu vi eĉ ne vidis term okoakson ?
— A nkoraŭ ne.
Oĉjo K reibieh, el kies ventro  Gr6h fortranĉis unu  kaj 

duonan m etro jn  da m aldika in testo, dum  pluaj tr i  semajnoj 
kuŝis en la hospitalo. Dum e li rompis, aŭ  pli ĝuste muelis 
la reziston de la  doktoro. Sed ne per argum entoj li venkis 
lin. D oktoro Gr6h, kiam  li m endis la  fornon, ankoraŭ 
havis la konvinkon, ke li elspezas sian m onon pro aĵo por 
li senutila. Oĉjo K reibich venkis ne per siaj argum entoj, 
sed per la forto de la pasio. ĉ a r  la term okoakso-forno 
estis la  pasio de oĉjo K reibich.

L i registris, al kiom  da budapeŝtaj familioj li konstruis 
jam  term okoaksan fornon. K u n  tiu j fam ilioj dum  jaroj 
li tenis kontakton, iele-tiele kiel patro , kiu kun  riĉa doto 
edzinigis sian filinon. Li vizitadis ilin, pikincitis la  fajron, 
karesbatadis la  fornon, kaj intim e palpebrum is al la  dom- 
m astrino. ĉie oni volonte hn  akceptis. J e  lia peto  p luraj 
telefonis al Gr6h (poŝtoficisto, m ondĉam piono, operkan- 
tistino) g ra tu lan te  lin pro la  p ro jek tita  forno, kaj invitis 
lin, ke li vizitu  foje ilian term okoakson. L a kuraeisto 
sentis, ke se li plue obstinos, la koleron de altestim ataj 
personoj li faligos sur sin. U nu m otivo plia, ke li konstruigu 
la  fornon.

L ia loĝejo — sur la  norda deklivo de la  m onto Gellert — 
ne estis loĝebla dum  du m onatoj. Oĉjo K reibich ĝin 
plenigis per kaheloj, feraj konsistaĵoj, portiloj, m orterujoj, 
brikpolvo kaj m alpuraĵo j. Tio por Gr6h estis nenia ĝeno. 
Lia hejm o ludis suborditan  rolon en h a  vivo. L i ŝatis sian 
profesion. O fte li laboris en sia sekcio ĝis la  tem po de 
vespermanĝo. ĉ iu n  duan  vesperon li pasigis ĉe sia ĉefo, 
ĉe ad junk to  W arga, kiu ankaŭ  estis olda fraŭlo, kaj loĝis 
en iu  hospitala kuracistloĝejo. D um  la in tertem paj ves- 
peroj li a ŭ  entreprenis nok tan  deĵoron, aŭ  vizitis siajn  
konatinojn. Same kiel p ri ĉio alia, ankaŭ  p ri am partnero  
li ne estis elektem a. Li sam tem pe am indum is kvar aŭ  
kvin  virinojn, precipe, ĉar ĉiuj estis sam e afablaj al li, 
kaj h  ne povis decidiĝi por rom pi la  in terrilaton . K arak- 
terize estis p ri li, ke li ne ltapabhs memorigi al si eĉ ilian 
nomon, kaj tia l ĉiun li nomis ,,pan je to” .

L a hejtadsezono jam  estis progresinta, k iam  unue estis 
videbla iom da ŝanĝo sur doktoro Gr6h. Iuvespere a l

adjunkto  Varga frapis la okulojn, ke lia am iko ofte 
rigardas la  horloĝon.

— Kio estas? ĉ u  vi havas rendevuon? — li dem andis.
— T ute  ne — m ansignis Gr6h. — Mi devus surm eti 

en m ia forno.
L a ad junkto  gapis. Gr6h elkmegis por telefoni, kaj 

k iam  li revenis, ruĝiĝinte kiel papriko, li skoldis sian 
najbarinon, plum pan soreistinon, al kiu li pagas regulan 
m onatsalajron, ke ŝi eiuvespere verŝu duonsitelon da 
koakso en la  fornon.

— Se m i ne ekm em orus adm oni ŝin telefone — li 
indignis —, ŝi denove estus forgesinta, tiu  m aljuna aĉulino.

— Kio do, — m iris Varga. — ĉ u  v i ne dorm os en la 
hospitalo ?

— Tion vi ne kom prenas — diris doktoro Gr6h supe- 
rem e ridetan te . — Tem as p ri vera term okoaksa forno.

Li apenaŭ aŭskultis sian am ikon. P ost iom d a  tem po 
liaj vizitoj ĉe li iĝis m aloftaj, poste tu te  eesis. E n  la 
kirurgia sekcio oni rim arkis, ke Gr6h komencas hejmen- 
portad i la  b rod ita jn  divankusenojn, rieev ita jn  de la  pa- 
eientoj. Sam tem pe li aĉetis akvafortojn, kaj li akiris 
ankaŭ  tapiŝon el dua m ano. Tiutem pe li jam  pasigis 
p reskaŭ ĉiun vesperon hejm e; li sidadis, legis, aŭskultis 
radion, aŭ  li dorse apogis sin al la  forno kaj varm igis sin.

A nkaŭ siajn  konatinojn li komeneis neglekti. U nun el 
ili, k iu estis tre  fidela, iuvespere li invitis en sian loĝejon. 
K iam  ili enpaŝis, la  knabino ĝoje ekkriis:

— Kiel agrable varm e estas ĉe v i !
— Tion m i kredas — fieris Gr6h. — N ur bone rigardu, 

panjeto, kiaspeoa forno estas ĉi tio.
Li brakum is la  knabinon, altiris ŝin la  al forno. Li 

klarigis, ke aŭ tune oni m etas fajron en ĝi kaj ĝi p lu  ne 
estingiĝos ĝis printem po . . . ĉ u  vi seias — li dem andis —, 
kiom tiu  forno konsum as? Dekok kv in ta lo jn  de aŭ tuno  
ĝis printem po !

— Cu tio  estas m ulte aŭ  m alm ulte? — dem andis la 
gastino.

Gr6h retiris sin de la  knabino. Friske li trak tis  ŝin 
dum  la tu ta  vespero. ŝ i  estis kaj bela kaj saĝa, tam en lia 
intereso ĉesis p ri ŝi. L i eĉ ne invitis ŝin denove. Post 
kelkaj malsukcesaj provoj li decidis likvidi la in terrilato jn  
ankaŭ  kun la  aliaj. Li fariĝis hejmsidulo, eĉ hom evitulo.

L i fordonaois sian oper-abonon. K iam  li povis eviti, li 
ne entreprenis nok tan  deĵoron. E1 la  hospitalo li rapidis 
rek te hejm en. Okazis, ke li tagm eze vokis taksion, veturis 
hejm en, dum  kelkaj m inutoj apogis sin dorse al la  forno, 
kaj poste li trankviliĝ in te revenis en la  hospitalon.

L a forno perfekte funkciis. M almulte ĝi konsumadis. 
Ĝi donis egalan varm on. N eniam  estingiĝis en ĝi la  fajro. 
P er unu vorto: ĝi estis perfekta. Tiom perfekta, ke doktoro 
Gr6h kelkfoje ekhavis strangajn  pensojn. Ekzemple, ke 
neniaspeoa v ivan ta  kreaĵo — inkluzive ankaŭ  lin m em  — 
povas esti tie l perfekta, kiel term okoaksa forno.

Iom  post iom li ekkonis ĝiajn ĉiujn fin to jn . L i divenis, 
ke se li pliigas la  trablovon, k iu  kahelvico tiam  eldonas 
unue la  varm on. L i en-kaj enrigardis en la  fajrejon, kie 
la  koakso ĉerizruĝe ardan te  sinkis m alsupren, kaj m allaŭte 
kraketis, kiel a rda  anobio . . .  — Kiel m irinde — pensis 
tiam  Gr6h. — In terne  ĝi estas varm ega, kiel fandforno, 
ekstere varm eta  kiel v irina korpo. K aj tiam  li sentis 
ten ton  kisi la fornon.

J e  la  fino de februaro li anoncis sin m alsana. De tiu

tem po li jen  eniris labori, jen restis hejm e. L i ne estis 
m alsana, n u r ne deziris foriri el la  agrable varm a ĉambro. 
E n  unu  el tia j tagoj li telegrafis al oĉjo K reibich, ke li 
m orgaŭ vespere vizitu  lin.

La fornisto enpaŝis. Li pikincitis la fajron, li frapadis 
la flankon de la  forno, eĉ alm etis la  orelon sur ĝin tie l 
same, kiel la  kuracisto kontrolas la  funkciadon de la 
pulmo.

— ĉ u  ĝi bone funkcias, sinjoro ĉefkuracisto ? — li 
dem andis.

— Grandioze — diris Gr6h. — Sed m i vokis vin el 
alia kaŭzo. Mi divenis ion, oĉjo Kreibich.

La fornisto atendem e rigardis lin. Gr6h apogis sin al 
la forno. Li atendis, ĝis li estos trap e n e trita  de la varm o.

— Ĝis nun  — li diris poste — la homoj konstruis 
grandajn  domojn, kaj en ĉiu ĉam bro oni m etis fornon. 
Cu oni ne povus fari tion  inverse?

— K iel inverse? — dem andis la  fornisto.
— G randajn fornojn oni devus konstru i — revante 

diris Groh —, kaj m algrandajn  dom ojn en la  g randajn  
fornojn . . . K ion vi opinias p ri tio, oĉjo K reibich?

— J e  la  unua aŭdo tio  sonas iom ete strange — diris 
la fornisto post iom da pensado. La kuracisto vane petis 
lin resti, li baldaŭ adiaŭis kaj hejmeniris.

L a sekvan tagon oni en silento akom panis doktoron 
Gr6h el la  kirurgia sekcio de la hospitalo al la  psikiatria. 
De tiu  tem po li vivas tie. L i neniun m olestas, ankaŭ  nenio 
lin ĝenas. L i apogas sin dorse al la m uro, m ildvizaĝe 
rigardas en la nenion, ridetas.

T radukis: Janos Devai

Esperantista kandidato 
de la muziksciencoj

Kun sincera ĝojo ni gra- 
tulas al nia estimata sa- 
mideano Ludoviko Lesz- 
nai, membro de la re- 
dakta komitato de Hun- 
gara Vivo, kiu la 18-an 
de Decembro 1970 ricevis 
la gradon ,,kandidato de 
la muziksciencoj” de la 
Hungara Akademio de 
Scienco por sia laboro ,,Muzika strukturo kaj arta 
enhavo” .

Ludoviko Lesznai estas konata hungara rnuzik- 
sciencisto, aŭtoro de la verkoj ,,Mozart” (1956) kaj 
,,Bela Bartdk” (Leipzig 1961, dua eldono 1967); li 
prelegis ankaŭ en la Universitatoj de Halle kaj 
Greifswald (GDR).

Krom niaj legantoj, kiuj ofte renkontas lian 
nomon en la muzikaj artikoloj de nia revuo, li estas 
bone konata ankaŭ por tiu internacia aŭskultan- 
taro, kiu ĝuis lian prelegon pri la hungara popol- 
muziko okaze de la 53-a UK en Madrid.

E. F.

panoramo

La ĵurio de la  film festivalo do Chicago aljuĝis la  prem ion 
de la plej bona scenarlibreto por la  filmo Magasiskola 
(,,A lta Skolo” ) de la  hungara Is tv an  Gal. L a filmo 
Magasiskola ricevis en 1970 en la kategorio de ludfilm oj 
ankaŭ  la plej m ultnom brajn  in ternaeiajn  invitojn.

L aŭ  raporto  de UNESCO en la 
socialismaj landoj frekventas plej mul- 
te  da homoj kinejojn. E n  1969 la 
nom bro de la frekventantoj de kinejoj 
atingis en la  socialismaj landoj 7 mi- 
liardojn. Sur la dua loko troviĝas la 
am erika kontinento kun 6 m iliardoj, 
sur la tr ia  Azio kun 5 miliardoj da 
k inejofrekventantoj. E n  Okcident- 
Eŭropo, kie la kino estas en krizo, 
n u r 1 m iliardo da homoj serĉis am u- 
zon en 1969 sur la spektatorejoj de 
kinejoj.

eksterlandkomercaj entreprenoj ka j kel- 
kaj p li grandaj fabrikoj. La devizo 
de la ekspozicio aludas pri tio, ke la 
telekomunikado, k iu  plifaciligas la kon- 
taktiĝon inter la popoloj, helpas la 
plifortigon de la amikeco kaj per tio 
kontribuas por la paca evoluo de la 
mondo. E n  funkcio estis prezenlataj en 
la ekspozicio mikroondaj instalajoj, 
radiotelefonoj, industriaj televidapara- 
toj ka j aliaj produktajoj.

*

*

D um  la interkonsiliĝo aranĝita en 
la budapeŝta Velerinarscienca Univer- 
sitato fondis la reprezentantoj de Aŭs- 
trio, Bulgario, Ĉeĥoslovakio, Hunga- 
rio, GDR, G FR, Pollando, Rumanio  
kaj Sovetunio Internacian Besthigie- 
nian Socielon. L a  nova internacia or- 
ganizo kunigos tiu jn  jakulojn, k iu j 
science okupas sin  pri higienaj de- 
mandoj de grandbiena bestbredado. L a  
Societo deziras doni helpon al la kunor- 
digo de esplorlaboro konekse al la tek- 
nologio de la moderna bestbredado, al 
vastskala spertointerŝanĝo. E n  la fonda 
kunsido estis elektita prezidanto de la 
Societo D-ro Ferenc Kovdcs universitata 
profesoro. L a  sidejo de la prezidantaro 
kaj de la sekretariato — ĝis la fino de 
1973 — estos Bvdapest. Hungarion  
petis la partoprenantoj de la kunsido 
aranĝi la unuan internacian besto- 
higienian kongreson, k iu  antaŭvideble 
okazos en 1973.

E n  Nov-Delld, tefurbo de H indio  
prezentis sin okaze de ekspozicio aran- 
ĝita en Communitg H all sep hungaraj

E1 la  pli nova nederlanda libroel- 
donado donis gustum aĵon pri la tere- 
noj de biologio, biokemio, medicino, 
m atem atika  logiko, la kom putiloj, la 
prilaboro de indikoj, fiziko, kemio, 
m etalurgio, geologio, ekonomio kaj 
ark itek turo  okaze de libroekspozicio 
aranĝita  en B udapest la sciencaj eldo- 
nejoj N orth-H olland kaj Elsevier de 
A m sterdam . D um  la inaŭguro la 
nederlanda direktoro s-ro J .  C. B altser 
parolis pri la laboro de la an taŭ  ne 
longe unuiĝintaj du  A m sterdam aj fir- 
m oj, kiu hodiaŭ estas unu  el la plej 
grandaj libroeldonejoj de Eŭropo. 200 
novaj sciencaj libroj kaj 90 konstan- 
ta j revuoj aperas en ĝia agadsfero 
ĉiujare; p lejparte angle, en la hodiaŭa 
gv idan ta lingvo de la  natursciencoj.

*

L a reŭmatismo estas tirkaŭ  ducent 
m iljaro jn  aĝa. M inim um e 100 milionoj 
da homcj suferasje iu  reŭmatismamalsa- 
no, dekoble liom, kiom je  kancero a ŭ je  
tuberkulozo. Eĉ hodiaŭ ĝi starigas la 
kuracislojn antaŭ enigmojn, en tiom- 
speca formo ĝi aperas.

1
m n  o • 3

L a unua disko-albumo pri hungara 
popolmuziko, konsistan ta el kvar dis- 
koj estis prem iita  per la okcident- 
germ ana gram ofondisko-premio je re- 
kom endo de Fono-forum o. D udek sep 
diskoj estis p rem iitaj en la  diversaj 
kategorioj el in te r 320 diskoj de 25 
internaciaj societoj.

*

P li ol duonmiliono da tunoj jare 
el eksport- ka j importvaroj iras al la 
mendintoj plejparte tra la jugoslavia 
havenocenlro Koper. L a  haveno estas 
evoluigita ankaŭ per hungaraj instala- 
joj. La nova havenocentro estis malfer- 
m ita antaŭ dek jaroj. Okaze de tiu  
dalreveno la direkcio de la haveno kaj 
la transport-enlrepreno M A S P E D  kune 
aranĝis akcepton en la Budapeŝta hotelo 
D una-I ntercontinental.

*

E n  osthistoj de la  fum antoj — kon- 
traste  al tiu j de la ne fum antoj — 
troviĝas en pli g randa kvanto  plumbo 
kaj polonioizotopo. L a rad ioaktiva 
polonio estas trovebla ankaŭ  en la 
tabakfum o kaj supozeble ĉi tiu  estas 
kaŭzanto de kancerestiga efiko de la 
fum ado. La polonio-enhavo de la  di- 
versaj tabakspecioj dependas de sin- 
tezo de la tero  kie la  tabako  estas 
p roduk tata .

o r a m3

Rekordon atingis n ia  frem dultrafiko  en 1970. E n  la  
p as in ta  jaro 6,5 milionoj d a  eksterlandanoj vizitis n ian  
landon — 6,7 proeentojn pli ol en la  an taŭ a  jaro. E1 tiu  
nom bro por 3,7 milionoj da tu risto j H ungario estis la 
vojaĝocelo, la aliaj 2,8 milionoj travojaĝis n ian  landon. 
Denove m ontriĝis ne kontentigaj la  hotelkapacito , la 
gastiga kaj kom erca reto. Ĝis la  komenco de la ĉijara 
ĉefsezono estos konstru ita j en B udapest, V isegrad, Dobogo- 
kd kaj ĉe la  bordo de Balatono kune ĉ. 1600 hotela jlokoj.

*

L a  kvara I R E N  — Internacia Renkontiĝo N aluram ika  
okazos en A baliget (Hungario) de la 17-a ĝis la  27-a julio 
1971. L a an taŭpago jn  oni devas ĝiri ĝis la  31. de m arto  
1971. Inform ojn donas kaj kore invitas: Organiza K om ita to  
de IR E N . Leteradreso: Pecs, 1. pf. 2. H ungario.

Tendumado de infanoj apud la lago Balaton
,,Goje ni inform as, ke ni aranĝos dusem ajnan inter- 

nacian esperantistan  tendum adon apud  B alaton por infanoj 
10 — 15-jaroj. L a partoprenkotizo  — 700 forintoj — in- 
kluzivas tranoktejon , po 4-fojan m anĝadon tage kaj eks- 
ku rsajn  elspezojn. — Organiza K om ita to  de la  Tendu- 
m ado, Pĉcs 1. pf. 2. H ungario.

Vizitante Hungarion uzu la servojn de

I BU
la plej m a l n o v a  v o j a ĝ a g e n t e j o  d e  la la n d o .

H otelĉam bro-rezervado 
A ranĝo de pasport-kaj enirvizo-afero 
Aĉeto kaj vendo de eksterlandaj valutoj 
Biletoj por aeroplano, ŝipo kaj tra jno

Ekskursoj kaj program oj 
U rbospektadoj
Serv® de frem dulgvidantoj kaj in terpretisto j 
Senpaga konsildona servo en vojaĝaferoj

O f i c i a l a  v o j a ĝ a g e n t e j o  d e  l a  M  o  n  d  e  k  s  p  o  z  i c  i o  d e  C a s a d o

I B U S Z  A G E N T E J O J  E N  Ĉ IU J  U R B O J  D E L A  L A N D O
REPREZENTEJOJ:
ĉ e  l i m s t a c i o j  e n  h o t e l o j  k a j  r i p o z l o k o j

VI Ŝ P A R A S  M O N O N  K A J  T E M P O N  U Z A N T E  
N I A J N  S E R V O J N

IBUSZ agentejoj eksterlande 
Am stordam o Londono
Berlino Moskvo
Bruselo O tavo
F ran k fu rto  Parizo
K olonjo Prago

Rom o
Saopaulo
Stokholmo
Vieno

Vilmos Benczik:

Pensoj pri la Esperanta Literaturo
L a specifa rolo de la  literaturo  en nia lingvo estas 

ĝenerale rekonita fakto. E stas do nature , ke ni devas doni 
distingitan a ten ton  al la  problem oj, koncem antaj la  lite- 
raturon , kaj la konkludoj, kiu jn  rezultas la ekzam enado 
de la  literaturo , certagrade estas validaj ankaŭ  por la 
tu ta  movado.

L a esperantistaro ĉiam  estis kaj ankaŭ  m m  estas fiera 
p ri sia literaturo , ebla tro  fiera. L a fiereco ŝajnas esti 
kvazaŭ  ,,devo esperan tista” , kiun oni plenum as aŭtom ate, 
sen m ulte pensi p ri ĝi, kaj sekve la  E speran ta  literaturo  
evoluas laŭ  la  kapricoj de la  hazardo (libera tem po de 
verkistoj, eldonebleco de individuoj k tp .), kaj kom preneble 
la  rezulto de tia  evoluo estas m alofte kontentiga.

Ĵ e ta n te  rigardon al la  rikolto de la  lastaj du  jardekoj, 
ni konsta tas te ru ran  m alekvilibron in te r la  ĝenroj. Aten- 
tinda, foje-foje em inenta poezio (Auld, De Kock, Rag- 
narsson, Sadler), kaj lam an ta  — ankaŭ  kvan te nesufiĉa — 
prozo kaj prak tike nenia dram o. L a  poezio m algraŭ sia 
relative a lta  nivelo (aŭ ĝuste tia l?  !) havas la  sam an 
sorton, kiel la  p lim ulto de la  nacilingvaj poezioj: ĝin legas 
absurde m alm ultaj homoj.

L a situacio de la  prozo — branĉo, plej g rava en nia 
epoko — estas plorinda. L a nuntem pa hom o legas plej 
volonte prozon, sed la E speran ta  libroeldonado ne kapablas 
kontentigi liajn pretendojn. K oncerne rom anojn tio  estas 
kom prenebla, ja  la  eldonforto de E speran tu jo  estas tro  
lim igita. (Tio tam en ne sufiĉe klarigas, ke bona originala 
rom ano aperas m aksim um e en ĉiu deka jaro.)

P li malfacile estas klarigi la  mizerecon de la novel- 
rikolto, ja  la  plim ulto de la E speran taj revuoj havas 
spaeon por tio, sed grandan p arto n  de tiu  spaco okupas 
tradukaĵo j, en bona.kazo m ezvaloraj, aŭ  d ile tan taĵo j. Oni 
ne ĉiam trovas en la ja ra  produkto  du-tri kontentigajn  
pecojn. ŝa jne  ne ekzistas verkistoj, kvankam  la signifo 
de tiu  ĝenro estas grandega, ja  ĝi plene respondas al la 
cirkonstancoj de la  nuntem pa vivo. L a homo de nia epoko 
estas intelekte laca por legi poem ojn, disponas tro  mal- 
m u ltan  tem pon por legi rom anojn. Sed li ŝa tas la  ekscitajn 
historiojn, la  eventriĉan rakontadon: por legi ducent 
liniojn li ĉiam trovas tem pon. ĉ iu  abonas im u-du revuojn, 
kaj tiu j revuoj povus esti la ĉefa kanalo de la  E speran ta 
literaturo.

In terparo lan te  kun  hungara lite ra tu ra  kritikisto , foje 
m i menciis, ke ni havas — eĉ se m alm ultajn  kaj malfor- 
ta jn  — tea tro jn , sed ne dram on. ,,Interese — li respondis — 
m i supozis, ke estas inverse.” Mi devis agnoski, ke li 
rezonis logike, tam en  vera porsceneja dram o dum  la lasta j 
du  jardekoj ne aperis, kaj IAT ludas Ceĥov aŭ  jugo- 
slaviajn aŭtorojn.

E stas  pensiga fakto, ke, se dram on ne, bonan rakonton 
foje-foje oni trovas en iu revuo, sed la  ĝojo baldaŭ  forflugas 
ĉar vane oni atendas la reaperon de la  aŭtoro . K ial? Certe 
ne pro la  rifuzo de la  redaktoro, sed simple li perdas la 
intereson por la  verkado.

La loĝantoj de la ekonomie prosperantaj landoj — kaj 
grava plim ulto de la  esperantistoj vivas en tiu j — ĝuas

m aterian  bonstaton, tam en la  altiĝo de la  pretendoj pelas 
ilin al m onakiro. Oni povas d iskuti p ri la  ĝusteco de tiu  
fenomeno, sed ne p ri la realeco. H om oj kapablaj — kaj 
ĉi tie  tem as ekskluzive p ri tia j — ĝenerale ricevas por sia 
laboro bonan kom penson de la socio, kaj estus iluzie 
atendi, ke ili laboru kun  la  dezirinda reguleco por iu 
E speran ta  revuo, kiu eĉ la poŝtelspezojn ne kapablas 
repagi.

Bedaŭrinde, laŭ  m ia scio krom  Hungara Vivo neniu 
E speran ta  revuo pagas honorarion. E stas klare, ke tiu  
fakto  havas tre  objektivajn  kaŭzojn, tam en  alm enaŭ ĉe 
la gvidaj revuoj oni devus serĉi ian solvon, pagi alm enaŭ 
la  redaktoron kaj la ĉefajn kontribuanto jn . E n  mala kazo 
n i ne povas esperi, ke nia prozo elrampos el la ĝisnuna  
amatoreco.

Bona stim ulilo povus esti ankaŭ  litera tu ra j konkursoj, 
konscie aplikataj kun  klare d ifinita celo. B edaŭrinde la 
B elartaj K onkursoj de U EA  estas iom tro  palaj, arte  
m ortin taj. M ulte brem sas ilian efikecon, ke povas aperi 
n u r p arto  eĉ de la  prem iitaj verkoj, kaj ties nivelo m ontras, 
ke ne nepre indas scivoli p ri la cetero, kvankam  m i — ne- 
niel volante dubi p ri la kom petenteco de la  mem broj de 
la  juĝkomisionoj — volontege trafolium us tiu jn  jare 
alvenantajn  meze cent kontribuaĵo jn , ja  oni ne povas 
scii . . . T rarigardinte la  liston de la  prem iitaj verkoj el la 
pasin ta j jaroj oni trovas, ke la  Konkursoj — precipe en 
prozo — ne multe akcelas la aperon de novaj talentoj, ili 
fariĝis tereno kvazaŭ „privata” de kelkaj personoj. Certe la 
deco postulus, ke gajnintoj ne p lu  konkursu . . . K aj cetere, 
tu  ne estus p le j saĝe Ĉesigi la rutine ripetiĝantan ĉiujaran  
plurĝenran konkurson, ka j de tempo al tempo anonci kon- 
kurson p li atentfrapan por ĝenro, k iu  pleje bezonas tian  
helpon? Tio ebligus ankaŭ  asigni konvenajn prem iojn, kio 
siavice certe altigus la  nivelon de la  konkursaĵoj. L a Espe- 
ra n ta  novelarto  plej baldaŭ  bezonos tia n  specialan kon- 
kurson. Samspeca konkurso por IAT certe estigus alm enaŭ 
kelkajn prezenteblajn unuaktaĵo jn . L a kompetentaj instan- 
coj devas sen prokrasto revizii la nunan formon de la Beletraj 
Konkurso ka j tiri la necesajn konkludojn el la nunaj ano- 
malioj.

A ktuale n ia  literaturo  estas senm astra. E n  la  tridekaj 
jaroj ĝi havis alm enaŭ spontanee form iĝintan centron en 
Budapeŝto, sed en la  lasta j t r i  jardekoj eĉ t ia  centro ne 
ekzistas. N e su fitas am i tiun  literaturon, ka j foje-foje 
,,apogaĈeti” librojn — necesas iom ,,organizi” ĝin. L a gvidaj 
instancoj de la m ovado devas doni pli da a ten to  al ĝiaj 
problem oj, kaj an taŭ  ĉio krei ian diskrete funkciantan  
,,gvidan” organon, kiu en la  ebla mezuro planus ĝian 
evoluon. T ia  organo — post eventuala refreŝigo — povus 
esti ekz. la Literatura Sekcio de la Akademio aŭ speciala 
komisiono, starigota de la Komitato de U E A . T ia organo 
nepre ne ofendus la liberecon de la  arto , ja  la  nuna 
,,libereco” estas prefere orfeco. Oni devas esplori la  laten- 
ta jn  rezervojn, m ateria lajn  kaj sp iritajn , raeiigi la  utiligon 
de la  d isponataj rim edoj. ĉ ia  prokrasto  kondukos al 
konsekvencoj doloraj.

PLILONGIGU VIIIN EKSTERLHNDHN RESTADON... MDLLONGIGU Lfl VOJflGTEMPON...

FLUGU PER MALEV!
Rektaj fluglinioj inter BUDAPEŜTO kaj la ĉi-subaj urboj:

AMSTERDAMO
ATENO
BEJRUTO
BEOGRADO
BERLINO
VIENO
BRUSELO
BUKAREŜTO

MALEV biletvendejoj: 

Budapest V., Vaci utca 1. 

kaj

Dorottva utca 2. 

TELEFONO: 186—805

DAMASKO
DUBROVNIKO
FRANKFURTO
HELSINKO
ISTANBULO
KAIRO
KIEVO
KONSTANCO
KOPENHAGO

LENINGRADO
LONDONO
LUKSEMBURGO
MILANO
MOSKVO
MUNKENO
NIKOZIO
OSLO
PARIZO

PRAGO
ROMO
STOKHOLMO
SOFIO
TIRANO
TUNISO
VARSOVIO
ZURIĤO

Ŭ a l e v
Magyar  Legikozlekedesi  Vallalat

( H U N G A R A  A E R T R A F I K A  
E N T R E P R E N O )

HUNGARA VIVO 7


